
Jesus Bring Vreugde

1.  Jesus bring vreugde, redding en vreugde –

Hy het mens vir ons geword.

Engele juig dit, herders getuig dit:

”Jesus, Redder, Seun van God!”

Wyd oor die aarde kring sy behae;

Hy kom vergewe, Hy laat ons lewe.

Hy maak ons, mense, kinders van God.

Wyd oor die aarde kring sy behae;

Hy kom vergewe, Hy laat ons lewe.

Hy maak ons, mense, kinders van God.
2.  Jesus bring vrede, hemelse vrede:

Al ons skuld het Hy versoen.

Nie meer verlore – wedergebore

deur sy Gees wat wonders doen.

Vry kan ons nader tot God die Vader:

Niks kan ons skei nie, niks wat ons ly nie.

Hy is ons vrede – vrede wat bly.

Vry kan ons nader tot God die Vader:

Niks kan ons skei nie, niks wat ons ly nie.

Hy is ons vrede – vrede wat bly.
3.  Heer, U bring vryheid, Heer, U bring blyheid,

U wat mens word in ons nag.

Heerlike gawes gee U weldadig,

God van Liefde, God van mag.

Ewige Koning, ons is u woning;

Hemel en aarde kry nuwe waarde.

U is die Here, U maak ons vry.

Ewige Koning, ons is u woning;

hemel en aarde kry nuwe waarde.

U is die Here, U maak ons vry.

